
Тарихтан илхам алып

(Тарихчы Марат Ахунов белән очрашу кичәсе)


Чакмагыш
ФОН 

Туган җир ул –

Баш очында халкың
Синең өчен чатыр корган җир,

Кеп- кечкенә туган йорт җылысы 

Гел сизелеп, тоелып торган җир …

Сулышың, жаның чиксез бер киңлекне 

Иркенлекне тоя торган җир …

Күпме зур булмасын, йомарланып 

Йорәгеңә сыя торган җир.

       Туган як… Туган туфрак… Туган моң… Кеше гомеренең, иң якты хатирәләре балачактан ук шушы төшенчәләр белән бәйле була. Әдәм баласын тормыш юллары кай тарафларда гына йөртмәсен ул үзенең туып үскән ягын, ялан тәпи йөгереп йөргән яланнарын, туган йорты бусагасын һәрвакыт җылы бер хис белән сагынып искә ала. 

       Туган җир турындагы иң бөек хисне бернинди төшенчә белән дә чагыштыру мөмкин түгелдер. Ул галәм кебек зур, изге, бөек тә, тарих кебек озын да, чикчез диңгез кебек киң дә.

       Бу гамәлебез үзенең олы олы тарихында кемне генә үстермәгән ? Бөтен илгә билгеле атаклы шәхесләр: шагыйрьләр, язучылар, дәүләт эшлеклеләре, тарихчылар әдәбиятчылар һәм дә әллә ничаклы һөнәр ияләре белән горурлана алабыз.

        Дөньяның төрле тарафларына чәчелгән меңнәрчә милләтебез гөлләмәләре яши. Шунысы куанычлы, соңгы елларда районыбыз, аның авыллары тарихын, күренекле якташларыбызның тормышын яктырткан, буыннарыбызны, тарихи чыгышыбызны барлаган  бик күп китаплар чыкты. 

      Менә ул китаплар. Алсу
        Икътисад фәннәре докторы, профессор, ил күләмендә танылган галим Касыйм Мөхәммәтназыйф  улы Йосыповның «Тамырлар», «Сыерышбаш хикмәтләре», «Имәннәр» исемендәге җыентыклары авылдашларын, кадерле якташларын, сөекле халкын битарафлык уяту нияте белән язылган.

(Илсөяр). Хәтип Әхияретдин улы Әхияровның «Тамьян авылы тарихы» исемендәге китабында Тамьян авылына ничек нигез салыну һәм аның артабангы язмышы, 1770- 1985 елларны үз эченә алган тарихы бәян ителә.

     (Алсу) Танылган язучы һәм журналист Мансаф Гыйләжевның «Өч елга буйларында» исемендәге китабында  Чакмагыш районының Хузин исемендәге колхозына караган авылларның тарихы,  хужалыкның үткән юлы, кешеләр язмышы мавыктыргыч итеп тасвирлана. 

    (Илсөяр)   Хәйдәр һәм Айдар Басыйровларның «Чакмагыш туфрагында туганнар» белешмә- китабы бәрәкәтле Чакмагыш җирендә туып үскән, оя корган, ил чакыргач Ватанны сакларга киткән, читтән килеп бездә бәхетен тапкан; читләргә китеп гомер кичергән тырыш хезмәте белән зур ихтирам яулаган кешеләр турында язылып, шәхесләр энциклопедиясе булып тора.

   (Алсу)     Һәм дә бүгенге очрашу кичәбезнең кунагы, утыз елдан артык татар халкы һәм туган як тарихын өйрәнү белән шөгыльләнгән «Татарлар тарихыннан», «Үрнәк авылы тарихы», «Яңа Балтач авылы тарихы», «Калмашбаш авылы тарихы» китаплары авторы, тарихчыларның тарихчысы Марат Габделислам улы Ахунов
         Хәзер сүзне сезгә бирәбез Марат Габделисламович узегезнең бай биографиягез, туган якларыгыз турында әйтеп китегез әле. Рәхим итегез.

        Үсемлек тамырсыз үсә алмаган кебек, адәм баласы да, ни тиклем сәләтле, гайрәтле булмасын, чиксез галәмдә  тамырсыз, тарихсыз югалып калыр төсле. Марат абый менә шушы тарихка булган мәхәббәтегез, сездә кайчан башланды?

      Марат абый сезгә бик күп эзләнергә туры килгәндер, бу беренче «Татарлар тарихыннан» дигән китабыгызны язар алдыннан, докторлык диссертациясе якларлык материалларны кайлардан тупладыгыз, һәм татар тарихын язарга нәрсә  этәреш бирде? 

     «Кешегә иң газизе ана, иң кадерлесе -  туган туфрак, иң татлысы - эчкән суың, иң җылысы - өй учагы, иң күркәме – туган өең, иң ямьлесе – туган табигатең диләр Марат абый. Шуны тоеп, туган ягын яратып үскән кеше генә авылларыбызның тарихын яза ала. 

        Калмашбаш, Балтач, Үрнәк  авыллары сезне бәйләгәнгә бу китаплар килеп чыкккандыр да инде ? 

       Алдагы көннәргә нинди планнар белән яшисез, чыгарасы китапларыгыз да бардыр әле?

           Марат абыйның  тагын бер күркәм сыйфаты турында әйтмичә булмый. Ул туган ягын җуелмаслык, иң саф тойгы белән яратучы буларак та,  авылдашлары Калмашбашлар хәрмәт итә, ул Шәрә тау буендагы  «Әүлия чишмәсе» дигән чишмәне табып аны төзекләндереп куйды. Үткән һәрбер юлчы тәмле суыннан авыз итмичә китми. Бу чишмә турында әйтеп китегез әле. (Ул да Башкортстаныбызның тарихына кергән шикелле). 

     Марат абый сезнең иҗатыгызны байкаганнан соң җырдагы сүзләрне әйтмичә мөмкин түгел. (ФОН)
Торасыңда чал чәчеңне сыйпап

Еллар үтә инде диясең
Килә синең чал чәчләрнең
Һәрберсенә башны иясе.

Гомер юлың кебек ап- ак алар 

Манылмаган данга- алтынга

Бары төсен җуйган башкаларга 

Изгелекләр эшләү хакына.
    Туган як, туган авыл, милләтебез тарихын яктырттыгыз без сезнең белән горурланабыз, киләчәктә дә иҗатыгыз сүнмәсен, тагын да балкысын рәхмәт сезгә. Марат Габделисламович!

(Туган туфрак шигырь) (ФОН)

           Заман үзгәрешсез генә тормый, тормыш дәвам итә димәк тарих язылган битлэр дә арта бара.

      Кадерле яшь дуслар. Менә буген сез тарих тиклем тарихчы Марат Габделислам улы белән таныштыгыз,  һәркем яшәгән җирен, тарихын, халкын ныграк белергә тиеш. Ә хәзер Марат Габделислам улына зур рәхмәтебезне житкерәбез. Киләчәктә уңышлар, шатлык телибез.
 Бүгенге кичәбезнең истәлеге (буклет)

